
Lei 2/2008, do 6 de maio, pola que se desenvolve a libre
prestacion de servizos de transporte maritimo de per-
soas en augas interiores de Galicia.’

Preambulo.

Pola Lei orgdnica 16/1995, do 27 de decembro, de transferencia de competencias 8 Comunidade
Auténoma de Galicia, esta conta como competencia exclusiva a do transporte maritimo, sem-
pre que se leve a cabo exclusivamente entre portos ou puntos da comunidade auténoma, sen
conexién con outros portos ou puntos doutros ambitos territoriais.

No exercicio desa atribucién competencial exclusiva, o Parlamento de Galicia aprobou a Lei
4/1999, do 9 de abril, de declaracion de servizo publico de titularidade da Xunta de Galicia do
transporte publico maritimo de viaxeiros na ria de Vigo, que foi modificada parcialmente polo
artigo 24 da Lei 9/2003, do 23 de decembro, de medidas tributarias e administrativas.

Este novo marco legal supdn, ademais, unha aposta polo fomento do transporte maritimo de
viaxeiros e viaxeiras, inserido nun modelo global de sistemas colectivos de transporte, mesmo
a luz das areas de transporte metropolitano. Daquela, a prestacién dun servizo maritimo des-
tas caracteristicas de calidade para as persoas usuarias (en termos de frecuencia, regularida-
de, tarificacion, rapidez, etcétera) contrible, ademais, a vertebrar e conectar na maior medida
0 noso territorio, co que se alivia a conxestién do transito urbano con criterios de accesibilida-
de e sustentabilidade.

Porén, a sentenza do Tribunal de Xustiza da Unién Europea do 9 de marzo de 2006 declarou
a incompatibilidade da devandita disposiciédn co Regulamento (CEE) 3577/92, do 7 de decem-
bro, o que determina a necesidade de establecer un marco de libre prestacidon de servizos de
cabotaxe.

Non obstante, esa liberalizacién non pode supor unha desrregulacién dese sector econémico,
pois ten que ser compatible cunha axeitada organizacién del, o que implica o cumprimen-
to das funciéns publicas en relacion coa defensa dos dereitos das persoas consumidoras e
usuarias e coa preservacién do medio. En consecuencia, ditase esta lei, que servird de marco
xeral para desenvolver, en consonancia co referido regulamento comunitario, o réxime de libre
prestacién de servizos de transporte maritimo dentro das augas interiores da Comunidade
Auténoma galega.

Para estes efectos, a lei, logo de definir o seu obxecto no capitulo I, recolle no seu capitulo Il o
instrumento fundamental que debe servir para coordinar a axeitada prestacién dos indicados
servizos de transporte co control do cumprimento da normativa vixente en materia de por-
tos, de persoas consumidoras e usuarias e de seguridade maritima: o Rexistro de Empresas
Operadoras do Transporte Maritimo. A informacion contida no devandito rexistro facilitaralles
as persoas e as entidades lexitimadas pola lexislacion vixente o exercicio das accions precisas
para evitar practicas de competencia desleal e garantir a defensa dos dereitos das persoas

1 Publicada no DOG num. 90, do 12 de maio de 2008.

consumidoras e usuarias, asi como o cumprimento da normativa vixente na materia de segu-
ridade maritima.

Pola sua banda, no capitulo Il regulase o réxime sancionador, que debe funcionar como garan-
tia do axeitado funcionamento do rexistro e do cumprimento dos seus obxectivos.

Esta lei ditase ao abeiro da competencia exclusiva da Comunidade Auténoma de Galicia sobre
o transporte maritimo que se leve a cabo exclusivamente entre portos ou puntos da comuni-
dade auténoma, sen conexion con outros portos ou puntos doutros dmbitos territoriais, con-
sonte o artigo 2 da Lei orgdnica 16/1995, do 27 de decembro, e ao amparo do artigo 30.1.4.° da
Lei orgdnica 1/1981, do 6 de abril, pola que se aproba o Estatuto de autonomia de Galicia, en
canto atinxe & defensa das persoas consumidoras e usuarias.

Na sua elaboracion, recadouse o ditame do Consello Econdmico e Social de Galicia.

Por todo o exposto, o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e da
sua Presidencia, promulgo en nome de El-Rei a Lei pola que se desenvolve a libre prestacién de
servizos de transporte maritimo de persoas en augas interiores de Galicia.

Capitulo |
Disposicion xeral
Artigo 1°.-Obxecto.

Esta lei ten por obxecto desenvolver a libre prestacion de servizos de transporte maritimo de
viaxeiros e viaxeiras en augas interiores de competencia exclusiva da Comunidade Auténoma
de Galicia, por armadores comunitarios que utilicen buques matriculados nun estado membro
da Unién Europea, naveguen baixo pavillén do devandito estado membro e cumpran os requi-
sitos necesarios para poder efectuar servizos de cabotaxe no territorio nacional, todo isto de
conformidade co disposto no Regulamento (CEE) 3577/92, do 7 de decembro.

Capitulo/ll
Rexistro de Empresas Operadoras do Transporte Maritimo
Artigo 2°.-Creacién do rexistro e obrigatoriedade da inscricién.
1. Créase na Comunidade Auténoma de Galicia o Rexistro de Empresas Operadoras do
Transporte Maritimo co fin de compatibilizar a liberdade de prestacién de servizos de trans-
porte maritimo de viaxeiros e viaxeiras coa utilizacién das infraestruturas portuarias, co res-

pecto aos dereitos das persoas consumidoras e usuarias, co cumprimento da normativa vixen-
te en materia de seguridade maritima e mais coa preservacién do medio natural.

2. Con caracter previo a realizacion de servizos de transporte maritimo de viaxeiros e viaxeiras
por augas interiores de Galicia sera necesaria a inscricién da empresa operadora e das con-
dicions da prestacién do servizo no rexistro ao que se refire a alinea anterior. En todo caso
inscribiranse os percorridos, os horarios e o periodo de prestacion do servizo, os buques e as
sUas caracteristicas, asi como as tarifas e as demais condicions econémicas e técnicas que re-
gulamentariamente se establezan.

3. O rexistro regulado neste artigo quedard adscrito & consellaria competente en materia de
transportes.

4. Pola via regulamentaria establecerase a organizacién, o contido e o réxime de funcionamen-
to do rexistro, asi como os requisitos e os efectos da inscricion.
Capitulo Il
Réxime sancionador
Artigo 3°.-Concepto e clasificacion das infraccions.

1. Constituen infracciéns administrativas no ambito regulado por esta lei as accidns e as omi-
siéns que nela se tipifican como tales.

2. As infracciéns clasificaranse en moi graves, graves e leves.

Artigo 4°.-Infracciéns moi graves.
Constituen infracciéns moi graves:

a) A prestacion de servizos de transporte maritimo de viaxeiros e viaxeiras en augas interiores
de Galicia sen estar inscrito no Rexistro de Empresas Operadoras do Transporte Maritimo.

b) A obstrucion do labor de inspeccidn da prestacidn dos servizos aos que se refire esta lei.

c) A prestacion dos servizos aos que se refire esta lei con incumprimento das limitacions ou
dos condicionantes que regulamentariamente se impofian en relacidn co transporte a espazos
naturais protexidos.

d) A reincidencia na comision de infracciéns graves. Para estes efectos, considerarase reinci-
dencia a comisién no prazo dun ano de ddas ou mais infracciéns graves, de asi ter sido decla-
rado por resolucién firme na via administrativa.

Artigo 5°-Infracciéns graves.

Teran a consideracion de infraccidns graves:

a) A prestacion de servizos de transporte maritimo de viaxeiros e viaxeiras en augas interio-
res de Galicia en condicidns distintas as inscritas no Rexistro de Empresas Operadoras do
Transporte Maritimo.

b) A difusién publica de prezos ou doutras condiciéns do servizo de transporte distintas das
que figuran inscritas no Rexistro de Empresas Operadoras do Transporte Maritimo.

c) O falseamento dos datos relativos as condicidns de prestacidon do servizo de transporte
solicitados pola administracion.

d) A reincidencia na comision de infraccions leves. Para estes efectos, considerarase reinciden-
cia a comisién no prazo dun ano de duas ou mais infraccions leves, de asi ter sido declarado por
resolucidon firme na via administrativa.

Artigo 6°.-Infraccions leves.

Teran a consideracion de infraccidns leves:

a) A alteracion de horarios e o incumprimento do réxime de utilizacion de terminais portuarias
que figure inscrito no rexistro.

b) O atraso na achega dos datos que se lle deban comunicar & administracion.

Artigo 7°.-Sancidns.

1. As infraccions tipificadas nesta lei seran sancionadas con:

a) Multa de ata 300 euros, no caso de infraccidns leves.

b) Multa de 301 a 900 euros, no caso de infraccidns graves.

) Multa de 901 e 6.000 euros, no caso de infracciéns moi graves.

2. Sen prexuizo da agravacion de infraccions prevista nos artigos 4.d) e 5.d) para o caso de rein-
cidencia, a graduacién do importe das sancidns dentro dos limites previstos na alinea anterior
farase en funcién dos seguintes parametros:

a) A incidencia da infraccién en relacién co volume de servizos prestados.

b) O efecto prexudicial para as persoas usuarias do servizo.

¢) O dolo ou a culpa do infractor.

Artigo 8°.-Procedemento sancionador.

O procedemento sancionador e mais a prescricion e a caducidade das infraccidns e sanciéns
rexeranse polo disposto no titulo IX da Lei 30/1992, do 26 de novembro, de réxime xuridi-
co das administraciéns publicas e do procedemento administrativo comuin; no Real decreto
1398/1993, do 4 de agosto, polo que se aproba o Regulamento do procedemento para o exerci-
cio da potestade sancionadora, e na restante normativa de desenvolvemento.?

Artigo 9°.-Organos competentes para sancionar.
Os érganos competentes para sancionar seran:

a) O titular da direccion xeral con competencia en materia de transportes para a imposicion
das sancidns correspondentes a infracciéns moi graves e graves.

b) O titular da delegacién provincial da consellaria competente en materia de transportes que
corresponda ao lugar de comisién da infraccién, para a imposicién das sanciéns corresponden-
tes a infracciéns leves.

Disposicions adicionais
Primeira.-Competencia da Xunta Arbitral de Transporte de Galicia.

A Xunta Arbitral de Transporte de Galicia cofiecera das reclamacions de contido econdmi-
co derivadas da prestacion dos servizos de transporte por empresas inscritas no Rexistro de
Empresas Operadoras do Transporte Maritimo, nos termos establecidos na Lei 16/1987, do 30
de xullo, de ordenacién de transportes terrestres.

Segunda.-Outra lexislacién aplicable.

Sen prexuizo do disposto nesta lei para o Rexistro de Empresas Operadoras do Transporte
Maritimo, sera aplicable a lexislacién maritima e portuaria. Asemade, & navegacién dentro dos
limites do Parque Nacional Maritimo-Terrestre das Illas Atlanticas de Galicia ou por calquera
outro espazo protexido seranlle aplicables as normativas sectoriais do medio ambiente e do
patrimonio cultural.

2 Conforme o artigo 35 da Lei 2/2017, do 8 de febreiro, de medidas fiscais, administrativas e de ordenacién (DOG nim. 28, do 9 de febreiro de 2017):
"Artigo 35. Prazos no procedemento sancionador en materia de transporte maritimo de persoas en augas interiores de Galicia
O prazo maximo para ditar e notificar a resolucién do procedemento sancionador en materia de transporte maritimo de persoas en augas interiores de
Galicia serd dun ano, contado desde a data do acordo de incoacién do procedemento.”

Disposicion transitoria
Unica.-Inscricién de servizos previos.
Os servizos de transporte maritimo de viaxeiros e viaxeiras en augas interiores de Galicia que
se vifiesen prestando con anterioridade & entrada en vigor desta lei inscribiranse no rexistro
ao que se refire o artigo 2, nos termos que regulamentariamente se establezan.
Disposicion derrogatoria
Unica.

1. Queda derrogada a Lei 4/1999, do 9 de abril, pola que se declara como servizo publico de
titularidade da Xunta de Galicia o transporte publico maritimo de viaxeiros na ria de Vigo.

2. Queda derrogado o artigo 24 da Lei 9/2003, do 23 de decembro, de medidas tributarias e
administrativas.

Disposicions derradeiras
Primeira.-Habilitacién para o desenvolvemento regulamentario.

Habilitase o Consello da Xunta para ditar cantas disposicions sexan necesarias para o desen-
volvemento do disposto nesta lei.?

Segunda.-Entrada en vigor.
1. Esta lei entrara en vigor aos tres meses da sua publicacién no Diario Oficial de Galicia.
2. Non obstante, o previsto na disposicién derrogatoria Unica e os preceptos que contefian ha-

bilitacidns ao Consello da Xunta para ditar regulamentos ou disposiciéns de desenvolvemento
desta lei entrardn en vigor ao dia seguinte da sua publicacién no Diario Oficial de Galicia.

Santiago de Compostela, seis de maio de dous mil oito.

Emilio Pérez Tourifio
Presidente

3 Decreto 228/2008, do 2 de outubro, sobre a prestacion de servizos de transporte maritimo de persoas en augas interiores de Galicia.

